
FACULTADE DE CIENCIAS POLITICAS
UNIVERSIDADE E SOCIAIS

DE SANTIAGO
DE COMPOSTELA

Regulamento do Traballo Fin de Grao da Facultade de Ciencias
Politicas e Sociais

Aprobado na Xunta de Facultade do 21-09-2018 e no Consello de Gobemo do 20-12-2018

Modificado na Xunta de Facultade do 09-10-2025 e no Consello de Goberno do 28 de novembro
de 2025

Artigo 1. Obxecto e ambito de aplicacion

Este Regulamento ten por obxecto a regulaciéon do proceso de realizacién e
avaliacion dos traballos de fin de grao (en adiante, TFG) da titulacion de Grao en
Ciencia Politica e da Administraciéon que se imparte na Facultade de Ciencias
Politicas e Sociais. Desenvoélvese ao abeiro da Normativa de Matricula, Elaboracion
e Defensa dos Traballos de Fin de Grao e Fin de Master da Universidade de Santiago
de Compostela (Consello de Goberno do 3 de marzo de 2016).

CAPITULO 1. CONSIDERACIONS XERAIS
Artigo 2. O TFG no Grao en Ciencia Politica e da Administracion

Segundo o RD de ordenacidén das ensinanzas universitarias oficiais, as ensinanzas
de grao concluirdn coa elaboracioén e defensa dun TFG. O plan de estudos vixente
do Grao en Ciencia Politica e da Administracion establece para esta materia una
carga lectiva de 14 créditos. Os TFG seran individuais.

Os TFG poden desenvolverse parcialmente no marco de convenios con empresas
ou instituciéns, ou no marco de convenios de intercambio de estudantes
(ERASMUS, SICUE...), sempre que 0 convenio o permita.

Artigo 3. Obxectivo do TFG

Segundo o plan de estudos, o TFG consiste na elaboracion, por parte dos
alumnos/as, dun traballo persoal no que se integren e apliquen os coflecementos e
destrezas obtidos durante os estudos realizados na titulacién de Grao e se
desenvolvan as seguintes competencias:

e Definir os obxectivos do traballo, identificando o problema a resolver ou o
obxectivo de cofecemento a alcanzar.

Documento asinado dixitalmente e accesible en:/Documento firmado digitalmente y accesible en:/Digitally signed document with accessibility at:
https://sede.usc.es/csv/FFC7-33E0-46EE-ACDB

Ver detalle da sinatura na derradeira paxina/Ver detalle de la firma en la Ultima pagina/See detail of the signature on the last page

CSV: FFC7-33E0-46EE-ACDB 2/10



e Desefar as tarefas, organizar os pasos a seguir para alcanzar os obxectivos e
desenvolver o traballo de acordo co plan definido.

e Buscar e seleccionar informacion relevante para o caso, problema ou obxecto de
estudo.

e Organizar a informacion da que dispén e presentala de forma clara, sistematica e
precisa, para que sexa comprendida por outras persoas.

e |dentificar as limitaciéns e/ou as carencias do traballo realizado e proponer
suxestions de cara ao futuro.

Artigo 4. Contidos do TFG

O TFG é unha achega orixinal, auténoma, individual ou grupal, baixo a supervisidon
dun ou varios titor/es, que consistirda na elaboracion dun traballo no que se
acrediten conecementos e destrezas conseguidos durante os estudos realizados
na titulaciéon de Grao. Incluird, como minimo, tarefas de procura e revision
bibliografica, lectura e integracion de informacion, elaboracién de informacién
relevante, redaccion e presentacion. As modalidades e formato seran establecidos
anualmente na guia docente correspondente.

Artigo 5. Comisién con competencias en Traballos de Fin de Grado

A Comisién con competencias en Traballos de Fin de Grao (en adiante, Comision
de TFG), cuxa composicién se aprobara na Xunta de Facultade, exercera as
competencias que se establecen no artigo 3 da Normativa de matricula,
elaboracion e defensa dos TFG e TFM, no que atinxe ao TFG, e as que se
desenvolvan neste Regulamento. Entre elas estaran as seguintes:

e Propor anualmente a guia docente, na que se determinaran as formas de
desenvolvemento e exposicion e os criterios de avaliacidn para o curso académico
de que se trate, asi como calquera outro aspecto de interese que se considere
necesario.

e Establecer a convocatoria anual.
e Determinar os sistemas de titorizacion.
e Aprobar a proposta das lifias tematicas / temas.

eAsignar titores, segundo a informacion fornecida polos departamentos
implicados, e decidir sobre a modificaciéon de temas e titores e titoras asignados.

e Fixar as caracteristicas dos traballos.
e Nomear os tribunais de avaliacion.

¢ Aprobar o calendario de depésito e defensa dos traballos

* Resolver as incidencias graves relativas a esta materia.

e Calquera outra que a Xunta de Centro lle encomende.

Artigo 6. Matricula e réxime de convocatorias

A matricula dos traballos realizarase dentro do prazo xeral de matricula que
estableza a Universidade para cada curso académico. A matricula dara dereito &
entrega e defensa do traballo en duas oportunidades en calquera das previstas no
curso no que estea matriculado, sempre que cumpra os requisitos para a sua
avaliacion.

Os TFG depositados s6 poderan ser defendidos e avaliados unha vez que se tefia
constancia de que o alumno/a superou todos os créditos necesarios para a
obtencién do titulo de grao, salvo os correspondentes a practicas académicas
externas matriculadas no mesmo curso académico.

A Unidade de xestion do Centro debera verificar que se cumpran estes requisitos
para autorizar a defensa dos TFG. Para estes efectos, se na data de defensa ainda
non se recibiron todas as actas de avaliacion das materias, solicitarase informacion
ao profesorado responsable sobre as cualificaciéns do alumnado que vaia
defender os traballos nesa oportunidade.

CAPITULO 2. PROPOSTAS, TITORES/AS E ASIGNACION DOS TFG
Artigo 7. Titor/a do TFG

Cada TFG require un titor/a que sera persoal docente e investigador (PDI) que
imparta docencia na titulacion. Cabera a posibilidade dun cotitor/a no suposto de
que as caracteristicas do TFG ou o titor/a asi o aconsellen.

Artigo 8.Temas dos TFG

O Centro consultara a listaxe de alumnos matriculados nesta materia e a Unidade
de Xestion informara a cada Departamento sobre cantos TFGs lle corresponde
titorizar. Os departamentos enviaranlle & Unidade de Xestién unha listaxe de PDI
disponiible para esta materia, que a Unidade remitira & comisién con competencias
en TFG. A Comision aprobara a lista titores/as dispofibles e os temas de estudo.

Artigo 9. Asignacion dos titores/as dos TFG.

1. Rematado o prazo de matricula, a Comisién pora en marcha o proceso de
asignacion de titores/as dos TFG nese curso académico, que comeza coa
publicacién no taboleiro e na intranet da convocatoria correspondente.

As persoas matriculadas na materia en cursos anteriores deberan comunicar se
desexan seguir co mesmo titor/a. De non facelo ou no caso de que o titor/a anterior
comunique que non desexa seguir titorizando ao alumno/a, a Comision aplicaralle
o procedemento xeral de asignacion.

2. Tras asignar, de acordo co apartado 1, aos alumnos/as que repiten matricula os
titores/as que tifan o curso anterior, a Comisidn publicara a listaxe de titores/as
disponfiblesindicando o numero de TFGs que poderan titorizar e os temas que cada
docente propdén. Igualmente, publicarase a relacién provisional de
matriculados/as, ordenada (de maior a menor) en funcién da sua cualificacion
media, calculada segundo o protocolo do SUG. Se alguén esta desconforme coa
sla cualificacion media podera presentar unha reclamacién na secretaria do
Decanato da Facultade, no prazo de 3 dias habiles contados a partir do dia seguinte
4 publicacion da lista de admitidos e excluidos. Unha vez finalizado o prazo de
reclamacion, publicarase a relacion definitiva de matriculados/as ordenada en
funcion das suas cualificacions medias no prazo que se fixe na convocatoria.

3. As persoas matriculadas da materia TFG, a excepcion daquelas que repiten
matricula e mantefien o titor/a precedente, seran convocadas a un acto publico de
asignacion para elixir o titor/a que desexen.

As persoas que por causas xustificadas non poidan estar presentes no acto de
adxudicacion poderan solicitar que as substitua outra persoa da sua eleccion
debidamente identificada. Coordinaran este acto o decano/a da facultade e o/a
responsable da unidade de apoio & xestion de centros e departamentos ou persoas
en quen deleguen.

No acto chamarase as persoas admitidas seguindo a orde de prelacién da nota
media (de maior a menor), que irdn expresando a sua preferencia en funcién da
disponibilidade de titores/as.

O resultado da asignaciéon de titor/a publicarase nunha resolucion provisional.
Contra esta resolucién poderase presentar unha reclamacion no prazo de 3 dias
habiles contados dende a publicacién. Finalizado o prazo de reclamacion, e
resoltas as reclamacidons presentadas, publicarase a asignacion definitiva de
titores/as.

4. Aos alumnos/as matriculados que non asistan nin designen unha persoa
representante, a Comision de TFG asignaralles un titor/a de entre os/as que estean
disponibles. O alumnado que se matricule no segundo periodo de matricula
(febreiro) escollera titor entre o PDI dispofible, por orde de media.

Artigo 10. Funcidns e obrigas do titor/a

O titor ou titora programara sesiéns de traballo con cada estudante, que seran as
que indique a normativa da USC, nas que establecera a programacion das tarefas
que debe realizar e orientara o traballo.

O/A titor/a ten a obriga de presentar o seu informe de seguimento mediante a
secretaria virtual do PDI. Debe estar dispofiible como moi tarde 3 dias antes da
defensa do traballo.

Asi mesmo o titor ten a obriga de verificar que o traballo presentado é orixinal,
empregando, se for preciso, a ferramenta de control de plaxios que a USC pon ao
seu dispor.

No caso de que o alumno/a elixise ser avaliado polo titor/a, este avaliara o TFG
aplicando os criterios establecidos nos artigos 16 e 19 deste regulamento

CAPITULO 3. FORMATO DOS TFG
Artigo 11. Requisitos minimos

Aelaboracion e defensa do traballo poderanse efectuar en calquera das linguas que
se utilizan na imparticién do grao.

Na portada deben figurar o nome do autor/a, o nome da persoa que titoriza e o titulo
en galego, castelan e inglés.

O resto de contidos e caracteristicas técnicas (extensién, indices, estrutura,
bibliografia, formato das citas, anexos...) especificaranse na guia docente da
materia.

CAPITULO 4. AVALIACION DO TFG
Artigo 12. Prazos.

A Xunta de Facultade aprobara a guia docente e os periodos de avaliacion dos TFG,
que se publicaran xunto coa convocatoria oficial de exames de cada curso
académico.

Artigo 13. Requisitos de avaliacion

Os TFG s6 poderan ser avaliados unha vez que se tefia constancia de que o/a
estudante superou todas as materias restantes do plan de estudos e dispon de
todos os créditos necesarios para a obtenciéon do titulo de Grao, agds os
correspondentes aos propios traballos e as practicas obrigatorias.

O centro debera verificar que se cumpran estes requisitos para autorizar a sua
defensa, pofiéndose en contacto, de ser o caso, co profesorado das materias
pendentes de cualificar das que o alumno estea matriculado.

No caso de que algun ou algunha estudante defenda o TFG sen cumprir este
requisito, esta avaliacion non producira efectos, sendo un acto nulo.

Artigo 14. Solicitude de avaliacién e depésito do TFG

Dentro dos prazos establecidos no punto anterior, os interesados/as en defender o
traballo deberan depositalo a través da secretaria virtual en formato dixital. Na
portada do traballo, ademais do nome do autor/a e do titor/a, debe figurar o titulo
do traballo en galego, castelan e inglés. Non é preciso depositar exemplares
impresos. O profesorado dos tribunais podera solicitar copias impresas ao centro.

O depédsito e solicitude de avaliacion dun TFG implica a sua defensa na primeira
oportunidade de avaliacion que tefia lugar. No caso de non superar esta
oportunidade, o/a alumno/a debera volver realizar o depdsito e solicitar a defensa
publica na seguinte oportunidade de avaliacidon a que decida concorrer.

O alumnado que, unha vez feita a entrega do traballo e verificadas as condiciéns
para a sua defensa, non se presente a defensa do TFG na data asignada, tera a
cualificacion de suspenso nesa oportunidade.

Artigo 15. Sistema de avaliacion.

Na sua solicitude de avaliaciéon, o alumno/a deberd especificar cal é o
procedemento de avaliacién a que desexa someter o seu traballo, elixindo entre
duas opciodns:

1. Defensa publica perante un tribunal, que podera outorgar unha cualificacién de
ata dez puntos.

2. Defensa publica perante o titor/a, que podera outorgar unha cualificacion
maxima de sete puntos.

Artigo 16. Tribunais de avaliacion

Cando a avaliacion sexa realizada por un Tribunal este estara formado por tres
membros que seran persoal docente e investigador da titulacion. Asi mesmo, a
Comision de TFG publicara unha listaxe ordenada de suplentes. Procurarase que,
cando menos, un dos titulares do tribunal pertenza & area do titor/a. Os titores/as
dos traballos avaliados non poderan formar parte dos tribunais. A participacion nos
tribunais é obrigatoria para as persoas nomeadas, agas causa de forza maior
debidamente acreditada.

En cada Tribunal haberd un presidente ou presidenta e un secretario ou secretaria.
Utilizarase o criterio de categoria docente e da antiglidade para nomear o
presidente ou presidenta, que sera o/a de maior categoria e o/a mais antigo/a, e o
secretario ou secretaria, sera o/a de menor categoria e o/a mais novo/a. O

presidente ou presidenta e o secretario ou secretaria exercerdn como tales en todas
as actuacions.

No caso de que un dos membros do Tribunal non poida asistir, un suplente
substituird ao membro ausente tamén no cargo que ostentaba dentro do Tribunal.

A Comision do TFG aprobara e trasladard ao decano/a para a sua publicacién a
designacion dos tribunais que actuaran en cada oportunidade de avaliacién, unha
vez conecido o alumnado que efectuou o depdsito para esa oportunidade e
escolleu defender ante tribunal.

Artigo 17. Defensa publica dos TFG

Os TFG requiriran sempre de defensa publica e de xeito presencial. En casos
excepcionais, debidamente autorizados pola Comisién de TFG e coas garantias que
se determinen, podera realizarse a defensa por medios telematicos.

Artigo 18. Aspectos de avaliacion

A avaliacion da aprendizaxe tera como criterio fundamental o nivel de adquisicion
integrado das competencias propias do Grado reflectidas polo traballo elaborado e
defendido polo alumno. Os tribunais (ou o titor, en caso de defender ante titor)
estabeleceran os criterios de avaliacion en funcién dos seguintes elementos:
proceso de traballo, calidade da investigacion, presentacion escrita e defensa
publica.

Artigo 19. Publicacién e revisién das cualificacions

Publicarase a cualificacién o mesmo dia da lectura do traballo, no formato que se
fixe na convocatoria, con atencién aos criterios fixados na normativa de proteccién
de datos.

O alumnado tera dereito 4 revision das cualificacidns nas datas e horarios que para
tal efecto deberan fixarse no momento de facer publicos os resultados provisorios.
As datas de revisidon deberan estar comprendidas dentro dos dez dias seguintes a
publicacién dos resultados e incluiran como minimo duas datas opcionais.

Artigo 20. Dereitos e deberes do alumnado. Publicacién dos traballos.

Os dereitos e deberes do alumnado seran os que figuran nos artigos 11 e 12 do
Regulamento de matricula, elaboracidn e defensa dos Traballos de Fin de Grao e Fin
de Master na Universidade de Santiago de Compostela

O/A estudante debera enviarlle ao titor ou titora o traballo finalizado coa antelacién
marcada na guia docente.

Os TFG deben ser traballos orixinais de elaboracidon propia e deben citarse
debidamente as fontes que se tiveron en conta para a sua realizacion. De non ser

asi, a cualificacidn sera de “suspenso” na convocatoria, e o deber do titor ou titora
ou do tribunal é pofelo en cofiecemento da reitoria para os efectos de iniciar as
accioéns disciplinarias que procedan, de conformidade co artigo 16 da Normativa
de avaliacion do rendemento académico dos estudantes e revision de
cualificacions.

Con caracter previo a autorizaciéon da defensa, podera realizarse unha analise
automatizada de control da vulneracién de dereitos de propiedade intelectual. A
partir desa analise, se a Comisién de TFG considera que se vulneran os citados
dereitos, podera denegar a defensa do traballo e aplicarase o indicado no paragrafo
anterior.

Unha copia electronica dos TFG superados quedara depositada no Centro e
poderan ser utilizados para usos académicos e de investigacion na USC, coa
mencién especifica aos seus autores ou autoras. Para estes efectos, o alumnado
asinara a correspondente autorizacién de difusién e a declaracién de que se trata
dun traballo orixinal.

Publicaranse no repositorio institucional da USC (Minerva) todos os traballos
cualificados cun 9 ou nota superior cuxo autor o autorizase, sen prexuizo de que a
Comision de TFG decida enviar TFGs con outra cualificacion.

Disposicion Final. Entrada en vigor

As modificaciéns do Regulamento entraran en vigor tras a sta publicaciéon no
taboleiro da sede electrénica da USC.

Disposiciéon Derrogatoria.

Queda derrogado o Regulamento de TFG en Ciencia Politica e da Administracion
aprobado na Xunta de Facultade de Ciencias Politicas e Sociais 0 28 de setembro
de 2017

